
PÈMÈT FANMI YO EKONOMIZE LAJAN: GOUVÈNÈ HOCHUL ANONSE 10 MILYON 
DOLA DISPONIB POU AVANSE KAY ZERO EMISYON NAN ETA NEW YORK  

  
Pwogram lan ankouraje konsepsyon, konstriksyon ak maketing nouvo kay pou 

yon sèl fanmi ak kay an ranje ki pwòp ak rezistan  
  
  
Gouvènè Kathy Hochul te anonse jodi a 10 milyon dola disponib kounye a pou avanse 
nouvo kay zewo emisyon nan Eta New York. Pwogram Building Better Homes – Zero 
Emission Homes for Healthier Communities (Konstwi Pi Bon Kay – Kay Zewo Emisyon 
pou Kominote ki Pi an Sante) ankouraje konsepsyon, konstriksyon ak maketing nouvo 
kay pou yon sèl fanmi ak kay an ranje ki pwòp ak rezistan epi li bay fòmasyon ak sipò 
teknik pou konstriktè ak devlopè yo. Avanse nouvo konstriksyon san emisyon atravè eta 
a pral diminye emisyon yo, amelyore kalite lè andedan kay la, epi kreye anviwònman 
pou viv ki an sante, konfòtab ak rezistan pou tout Nouyòkè yo.  
  
"Nouvo kay ki bati ak dènye estanda enèji pwòp ak efikasite yo pral asire lojman ki pi 
vèt, ki pi an sante ki disponib pou tout Nouyòkè yo pandan y ap ede trase wout la nan 
direksyon yon avni ki pi dirab", Gouvènè Hochul te deklare. "Envestisman sa a se yon 
lòt pati nan estrateji konplè Eta a pou transfòme nouvo mache konstriksyon an, diminye 
emisyon, epi asire mwens kay ak bilding depann sou konbistib fosil."  
  
Pwogram Building Better Homes – Zero Emission Homes for Healthier Communities la, 
ki administre pa Otorite Devlopman ak Rechèch Enèji Eta New York la (New York State 
Energy Research and Development Authority, NYSERDA), bay finansman sou yon baz 
premye vini, premye sèvi pou konstriktè ak devlopè ki angaje nan konsevwa, konstwi ak 
ogmante konsyantizasyon sou mache ak demann pou nouvo kay pou yon sèl fanmi ak 
kay an ranje ki zewo emisyon. Pwojè yo dwe satisfè egzijans pèfòmans ak kritè 
sètifikasyon twazyèm pati ki adrese enèji pwòp, efikasite enèji ki pi wo a kòd, ak 
rezistans, ki gen ladan sistèm chofaj, vantilasyon ak èkondisyone (HVAC) ki rete operab 
pandan blakawout oswa ki gen ladan sous enèji sekou ki kapab itilize nan ka yon 
blakawout.  
  
Prezidan ak Direktè Egzekitif Jeneral Otorite Rechèch ak Devlopman Enèji Eta 
New York la, Doreen M. Harris, te deklare, "Pote bay konstriktè yo ak devlopè yo 
resous pou avanse nouvo konstriksyon zewo emisyon se yon eleman santral nan 
angajman Gouvènè Hochul pran pou konstwi kay ki an sante, konfòtab, ak maksimize 

kontwòl konsomatè yo sou itilizasyon enèji. Pwogram sa a kontinye istwa long 
NYSERDA nan travay ak mache a pou pote dènye mezi enèjetik ak efikasite bay plis 
Nouyòkè."  
  
Ankourajman debaz pou chak kay se jiska 7,000 dola ak jiska 4,000 dola pou kay an 
ranje. Kay ki sitiye nan kominote ki defavorize yo, jan sa defini nan Gwoup Travay sou 
Jistis Klimatik (Climate Justice Working Group) la, yo pral kalifye pou pi gwo kantite 
ankourajman ak yon 1,000 dola adisyonèl yo ofri pou chak pwojè nan zòn sa yo. 
Finansman disponib tou pou fòmasyon anplwaye ak kontraktè Kay Pasif (Passive 
House) yo pou ede devlope ekspètiz ki nesesè pou enkòpore estanda sa yo yon fason 
efikas nan nouvo kay yo.  
  
Y ap aksepte aplikasyon pou kay, kay an ranje endividyèl oswa kay ak kay an ranje pou 
plizyè fanmi ki nan yon sibdivizyon lojman jiska 31 desanm 2025, anvan 3 p.m. ET 
oswa jiskaske lajan yo fin epuize. Pou jwenn plis enfòmasyon sou opòtinite sa a, enkli 
kondisyon elijiblite yo, tanpri vizite sit entènèt NYSERDA.  
  
Pwogram sa a fè pati Inisyativ Building Better Homes lan, ki fèt pou avanse 
konsyantizasyon mache a sou pratik konstriksyon zewo emisyon epi bay resous ki ka 
distribye bay konsomatè yo konsènan benefis yo genyen. Avantaj pou konsomatè yo 
gen ladan amelyore kalite lè andedan kay la, sa k ap diminye potansyèl pou opresyon 
ak alèji, ak lavi ki pi konfòtab, tout bagay yo akoz aparèy modèn ki bay pèfòmans elve, 
tankou tab kuizin pa endiksyon, fou pa konveksyon, ak machin pou lave rad ak sechwa 
ki mache ak ponp tèmik entegre.  
  
Kay zewo emisyon gen plis chans tou pou yo fonksyone san pwoblèm pandan 
blakawout akòz entegrasyon mezi rezistans pasif ak mezi pou siviv. Avèk plis pase 
10,000 nouvo kay k ap konstwi chak ane nan Eta New York, travay ak mache 
konstriksyon kay la pou diminye emisyon yo enpòtan anpil pou fè pwogrè nan objektif 
klima ak enèji Eta a, ki gen ladan objektif Gouvènè a pou reyalize de milyon kay ki 
favorab pou klima a disi 2030.  
  
Bilding yo se youn nan sous emisyon gaz ki lakoz efè sè ki pi enpòtan nan Eta New 
York epi atravè NYSERDA ak pwogram sèvis piblik yo, yo ap envesti plis pase 6.8 milya 
dola pou dekabonize bilding yo. Lè nou amelyore efikasite enèjetik nan bilding yo ak fè 
avanse enstalasyon ekipman estokaj, enèji renouvlab ak ekipman rechaj pou veyikil 
elektik yo sou plas nan tout eta a, Eta a pral redwi polisyon kabòn li epi avanse nan 
direksyon sib anbisye pou l redui konsomasyon enèji pa 185 BTU (British thermal units) 
disi 2025, ki ap ekivalan a alimantasyon 1.8 milyon kay.  
  
Pwogram sa a finanse atravè Fon Enèji Pwòp (Clean Energy Fund, CEF) Eta a.  
  
Plan Klimatik Nasyonal Eta New York  
Ajanda klimatik Eta New York la fè apèl ak yon tranzisyon ki metodik epi ki jis ki kreye 
djòb ki soutni fanmi, ki kontinye ankouraje yon ekonomi vèt nan tout sektè epi asire ke 
omwen 35 pousan, avèk yon objektif 40 pousan, nan avantaj envestisman enèji pwòp 

yo ale nan kominote defavorize yo. Gide pa kèk nan inisyativ klimatik ki pi agresif ak 
inisyativ enèji pwòp nan peyi a, New York ap avanse yon seri efò – ki gen ladan 
program Kapital ak Envestisman New York Cap-and-Invest, (NYCI) ak lòt politik 
konplemantè – pou diminye emisyon gaz ki lakòz efè sè yo a 40 pousan disi 2030 ak 85 
pousan disi 2050 konpare ak nivo 1990 yo. New York sou wout pou l reyalize yon sektè 
elektrisite zewo emisyon an 2040, ki gen ladan 70 pousan pwodiksyon enèji renouvlab 
vè 2030, ak netralite kabòn nan tout ekonomi an vè mwatye syèk la. Yon poto mitan 
nan tranzisyon sa a se envestisman san presedan New York pou devlope enèji pwòp 
yo, ki enkli plis pase 28 milya dola nan 61 pwojè enèji renouvlab ak transmisyon ki fèt 
sou gran echèl nan eta a, 6.8 milya dola pou redui emisyon batiman yo, 3.3 milya pou 
devlope enèji solè, prèske 3 milya dola pou inisyativ transpò pwòp ak plis pase 2 milya 
dola nan angajman NY Green Bank yo. Envestisman sa yo ak lòt sipòte plis pase 
170,000 djòb nan sektè enèji pwòp New York la an 2022 ak yon kwasans plis pase 
3,000 pousan nan sektè solè distribiye a depi 2011. Pou diminye emisyon gaz ki lakòz 
efè sè ak amelyore kalite lè a, New York te adopte tou règleman veyikil san emisyon, ki 
gen ladan egzije pou tout nouvo machin pasaje yo ak kamyon pwa lejè yo vann nan Eta 
a gen zewo-emisyon disi 2035. Patenarya yo ap kontinye fè aksyon klimatik New York 
la avanse avèk plise pase 400 Kominote Entelijans Klimatik ki anrejistre ak plis pase 
130 Kominote ki sètifye, apeprè 500 Kominote Enèji Pwòp, ak pi gwo inisyativ kontwòl 
lè kominotè Eta a nan 10 kominote devavorize atravè eta a pou ede sible polisyon lè epi 
konbat chanjman klimatik la.  

